
Ortnevik Grendelag



                         April 2016.

Joar melder om  37 millimeter nedbør.                                                                                                                                                                                                           -----                                                                                    -----                                                    

No er turpostane for ”Fjord til fjell” i Ortnevik utlagde. 

I Vassdalen er boka plassert i boksen like før brua over elva som før. 

Bøkene på Storekusen og Brydalen er og på plass.                                         

På Storekusen var det framleis ein del snø siste stykket på veg opp, men snøen var grei å gå på utan ski.

I Brydalen er det snart snøfritt, til 1. mai er det nok greit å gå opp der utan å gå noko serleg på snø.

                                                                           Storekusen > 

Tekst og foto: Inge 

--                                                                                                                                                --

Ja då er det berre å gå i gang på alle turane. Storekusen er eit fint turmål, varden som Helge har opphøgja er imponerande. Der er god utsikt, på biletet like til høgre for varden kan me sjå Berge og Fureneset på nordsida av Sognefjorden.                                                                                                          Er forma god kan du nå Brydalen i same rennet og treng du overnatting er der køyar å finne.
-----                                                                                                                                         ----- 

Bakekurs:                                                                                                                                         Med høgskulelektor og statsstipendiat  Bodil Nordjore som lærar, vart det høg kvalitet over bakekurset i Ortnevik Grendehus. Flokken med damer over, fekk lære å lage flatbrød og lefser 
[image: image7.jpg]


Då me var innom var dei ivrige med baking og det låg alt nokre ferdige produkt på bordet. 

                                                                                                                       Bodil Nordjorde      >                                                                     har fått mange prisar, ho har også laga mange bøker om mat, ni i alt. Her fortel ho litt om bøkene sine og at desse tre ho har i hendene er uttekne til å vere med på utstilling i Berlin no i sommar, seinare i Frankfurt.

Bodil har minner frå Ortnevik og mange i bygda hugsar ho, etter  ho hadde jobb som hushjelp her i sine unge år.

Takk for at du kom attende til bygda Bodil og at du tok med deg litt av lærdomen din. Det var kjekt å sjå deg att!        -----------              

Skytebane – kulturminne:                                                                                                  

                     Standplass.                                                 Markørgrav 100 meter.                          Går du tur i skogen i lia over Mosevollen, kan du to stader treffe på oppmura markørgraver som høyrer til skytebana. Gravene er over 2 meter djupe, 6 -7 meter lange og 1 meter breie. Standplassen kan me endå sjå konturane av, den ligg litt nedanfor sagbruket. Markørgravene ligg godt gøymd i tett skog oppe i lia, 100 meter og 300 meter frå standplass.                                                                Yngre og ukjende folk som er ute i skogen på tur og finn desse gravene, kan nok lure på kva slag anlegg dette er?                                                                                                                      Gravene er laga til vern mot kuleregn, men har ingenting med krig gjere. Dei høyrer til Ortnevik Skyttarlag si skytebane, som var godkjend av Det Frivillige Skyttarvesen.              Det var i markørgravene skyteskivene sto og det var her dei som skulle markere heldt til, trygt gøymde for kuleregnet.                                                                                               Skyttarlaget var i si tid eit aktivt kulturlag i bygda. Det var kvart år lagsmeisterskap, skyting om dugleiksmerke og anna. I mange år var det turnering med skyttarlaga i grannebygdene. Mange duellar vart avgjorde her. I etterkant var det skyttarfestar der medaljer, pokalar og sølvskeier vart utdelte.  Skyttarlaget vart nedlagt i 1960 åra, så vart bana brukt til hjorteprøva nokre år.   

[image: image10.jpg]


-----                                                                                                                                      ----- 

17 mai feiring i bygda, med start frå Ferjekaien kl. 1230. 

                   Gudstenester i mai:                                                                                                                      1.  mai kl. 1100, ved Andreas Ester                                                                        17.  mai kl. 1300, ved Geir Sørebø.                                                                                      29 mai kl. 1100, ved Andreas Ester

-----                                                                                                                                         -----

                                   Med helsing frå Ortnevik Grendelag!

